
HENRIK IBSEN

Studju Letterarju ta’ Axton CaLLEJA, B.A.

(Henritk Ibsen twieled frahal Norvegiz fMarzu
1828; kien ghal xi Zmien jahdem ma’ spizjar w fl-
1800 telag ghal Kristjanja minn fejn mar bhala
“stage-poet”’ f Bergen. Rega’ lura fi Kristjanja fl-
1855 bhala direttur tat-Tejutru Gdid Norvegiz;
imma mhabba l-idejat tieghu i ma kienu jaqblu
xejn ma’ dawk tal-Guvern, telag minn rajh min-Nor-
vegja fl-1864; mar lura ghal kollox fi Kristjanja fl-
~ 1891, fejn baga’ sa ma miet fl-1906.

QUDDIEM it-Tejatru Nazzjonalli Norvegiz fi Kristjanja hemm
rewg statwi: Bjorson u Ibsen—it-tnejn kittieba drammatiéi
kbar Norvegizi li n-Norvegja bir-ragun tiftahar bihom. Illum se
nitkellmu fuq Ibsen imma qgabel xejn hemm bzonn nghidu kelm-
tejn biex niftiehmu ahjar. Ghaliex x’jolqotna llum ahna hawn- -
hekk Ibsen, u l-iktar lilna fl-Ghaqda tal-Malti, Ii ghandha ghal
qalbha fuq kollosx Malta Maltija dan il-kittieb Norvedlz‘? Ir-rab-
tiet bejnietna huma izghar hatna : hawnhekk taht ix-xemx kollox
hu magtugh u maghzul; fit-tramuntana hemm ié-¢par u l-uhux
li johorgu minnu. Hawnhekk geghdin f'nofs il-kultura Latina;
Ibsen u n-Norvegja jatu s-sahha taghhom lill-vikings u 1l mito-
logija nordika. Jekk hemm xi holqa bejnietna hi forsi l-bahar,
imma l-bahar taghna andas jixbah hafna lil dawk il-wesghat kbar
ta’ ilma tan-naha ta’ fuq fejn donnhom sema u bahar jing‘haqdu
{’sahha wahda li twahhax u, fl-istess hin tigbed.

Ma’ dan kollu hemm x1 hdga f’Ibsen li ggleOhlna nahsbu ﬁh
Ghax Ibsen hu fuq kollox genju, u genju bhal dan, ikun marbut
ma’ artu kemm ikun, ikun ukoll ta’ bilfors, imhabba d-dawl li
jitfa’ fuq ruh il- bniedem, cittadin tad- dea Tt-tieni jidhirli 1i
Ibsen ghandu messagg speéjali ghad-dinja llum, ghax hu jemmen
fl-individwu u taneb l’ Hham meta individwalith ta’ kull wiehed
hi b’mod jew iehor imhedda, niftakru ma’ Ibsen li fil-perfezzjoni
ta’ l-individwi, wiehed, Wlehed u mhux fit-taghfig tal-merhla
tista’ soéjetd tinbena fm, gisien tajba Ghal Malta mbaghad iktar
minn kull pajjiz iehor ifisser Ibsen illumn, ghax hu kien imhabbat
bi problem: soéjali li minn pajjizi ohra ghaddew u mietu imma
ghalina ghadhom godda u hajjin. Ibsen ghex u hadem fl-ahhar
kwart tas-seklu li ghadda meta dik il-mewga 1i ghadha kemm til-

haqna kienet mifruxa ma’ 1-Ewropa kollha. Wiehed minn l-ahhar
drammi li kiteb li hu wkoll awtobijografiku, Bygmestere Solness
(I1-Bennej Solness) jitfa” dawl fuq dan ix-xoghol t3’ Tbsen. Ghax
" i{l-Bennej, 1i hu Ibsen stess, ighid 1i sa dak in-nhar hu kien bena
“djar ghal buedmin’ imma li minn dak in-nhar 'il quddiem
hu kien bi hsiebu jibni “‘torrijiet fl-ajru’’. Id-djar ghal bnedmin
huma d-drammi so¢jali bhal Et Dukkehjem (Id-Dar tal-Pupa),
Samfundets Stotter (I1-Kolonni tas-Soéjetd), De Unges Forbund
(L-Ghaqda taz-Zghozija), [Hedda Gabler, En Folkefiende
(Li-Ghadu tal-Poplw). u. b’si mod, Gengangere (Uhux). It-tor-
rijiet fl-ajru huma d-drammi kbar simboliéi ta’ l-ahhar bhal Byg-
mestere Solness stess, Lille Eyolf (Ejolf iz-Zghir), Johan Bork-
man, u, l-ahhar wahda, Na¢r vi Dode Vaagner (Meta Nqumu
Ahna 1-Mejtin). Tmma ghazla bhal din ma tistax tfisser hafna
ghax il-genju ta’ Ibsen idawwal kullma kiteb u s-simbolizmu jid-
hol ukoll fid-drammi soc¢jali; jerfaghhom u jagtaghhom miz-
smien. Dan hu li jaghzel kittieb minn iehor u li jgholli 1 Tbsen
fuq kittieba ohrajn drammatici 1i habbtu mohhom bi kwistjonijiet
so¢jali, bhal, nghidu ahna, Bernard Shaw.

Tllum geghdin naraw, biex insemmu haga wahda biss, U
l-mara Maltija gieghda thoss i hi wkoll ghandha tghix il-hajja
taghha u 1i ma tkunx iktar biss pupa. Fi zmien Ibsen dan kien
jinhass fin-Norvegin u fil-kuntinent kollu, u Ibsen, ta’ kittieb
drammatiku i kien, igieghdilna l-problema fl-ewwel dramm so-
¢jali i kiteb ““Id-Dar tal-Pupa’’. Nora hi l-pupa li r-ragel kien
izomm biss bhal tarbija mhajma. Imma bhi tinduna 1i hi wkoll
ghandha l-haija individwali taghha u biex tghix din il-hajja thalli
kollox, dar, ragel u tfal, u titlaq ghal ratha. Dramm bhal dan ma
setax, fi zmenijiet bhal dawk, ma jqajjimx diskussjonijiet dwar
jekk Nora taghmilx sewwa li thalli kollox biex tizviluppa l-indi-
vidwalitd taghha, u iekk biex tghix hajjitha kienx hemm bzonn
taghmel dan. Ibsen jidher donnu iktar jahseb fuq id-drittijiet tal-
mara milli fuq dmirijietha : Nora thalli mhux biss ir-ragel imma
t-tfal ukoll. Imma ghandpa niftakru i bhala artist Thsen kien
jolgtu biss li juri l-marda x'inhi: ghal haddiehor il-fejgan u kif
ghandu jsir. Ghamlet x’ghamet Nora, sew jew hazin, mill-ittri
tieghu jidher 1i Ibsen stess kien jemmen, kif kien jemmen ukoll
D. H. Lawrence, li l-mara tista’ tghix hajjitha u tisviluppa l-in-
dividwalita taghha f’dik 1-isfera li ghaliba hija mahluga u mhux
fi sferi, li mhabba n-natura taghha ma jghoddux ghaliha. In-
nisa, kien ighid, jehtieg ii jkollhom influwenza kbira fid-dinja ghal

li gej; imma bhala ommijiet, u bhala ommijiet biss. ‘ o

T’ “Uhux’ jidher il-mard 1i jintiret. Il-marda tal-missier
mejjet titfacca f'ibnu Oswald; il-missier miet >imma,‘1-mard tie-
ghu ghadu ha! u jeqred lill-ibnu. Hekk ukoll is-soéjetd, u dan
jghodd ghalna, jekk trid tibda hajja gdida hemm bzonn li tin-
qata’ mil:Uhuz tal-imghoddi; ghax dawn jistghu minn mument
ghall-iehor jitfa¢céaw u jfixkluna. U ahna f'Malta llum jehtieg li
nhallu l-imghoddi wrajna u nharsu, mhux lura, imma 'l quddiem
ghal hajja gdida u ahjar.

Ibsen kien jemmen fl-individwu; u dan jemmnu kull artist 1i
jixraglu jissejjah “hekk., Emmen dan u ggieled ghalih fi Zmienna
Chesterton; kien jemmen b’ruhu kollha Keats, kif jidher mill-
ittri w mill-poezija tieghu. U din hi forsi r-raguni ghaliex din il-
gwerra ma tatx u ma tistax taghti kittieba tajbin; ghax il-kittieb,
u mhux il-kittieb biss, ma jistax ighix jekk ma jkunx, f’ruhu
maghzul mll-merhla. Ibsen ghandu xi jghid fuq dan : Brend hi
l-istorja ta’ qassis li ma jitwiegher minn xejn biex jaghmel dak li
jidhirlu Ui hu sewwa. Brand hu s-simblu tal-fehma qawwija, mill-
banda l-ohra f'Peer Gynt tidher il-fehma 1i tixxengel u li mhabba
f'hekk tzqa’. ITmma d-duttrina ta’ Ibsen taqta’ l-iktar fl-**Ghadu
tal-Poplu’'. Dr. Stockman, l-ghadu tal-poplu, bhala tabib jinduna
1i l-ilma tal-banjijiet pubbliéi fejn kienu jmorru hafna nies ghas-
sahha u li kienu l-ghajxien ta’ dik il-belt, kien hazin 1 li flok gid
kien ged jaghmel deni. Hu, b'rieda tajba li jaghmel il-gid dan
jehidu; imma wiehed, wiehed jara l-hbiebu jduru fuqu u n-nies
tal-belt kollha jaghmlu ghalih u jhaggruh. Dr. Stockman jisfa’
wahdu, u wahdu, jasal ghal din il-konkluzzjoni, i hi wkoll il-
fehma ta’ Ibsen 1i “‘l-isbah bniedem hu dak li hu dejjem wahdu’’.
Ghall-helsien mit-taghlim ta’ dawk li jridu jiddettaw u jmexxu
l-imriehel, ged naraw id-demm jigrl mat-trigat ta’ 1-Ewropa; im-
mg ebda gid ms jista’ johrog minn din il-gwerra jekk ahna nib-
gghu nemmnu li ¢-Civiltd u 1-Progress, jistghu, minnhom infus-
hom, imexxuna 'l quddiem; jekk ma nemmnux L l-ewwel gebla
tas-socjetd hu l-individwu, u li, ma’ Kristu, il-progress li nistghu
naghmlu hu wiehed, progress fl-imhabba.

Ibsen ghandu hafna x’jghidilna : il-Bennej jaf u nistghu nit-
ghallmu hafna minn ghandu x'nehtiegu qabel nibdew nibnu djar
ghal bnedmin : imma hu bena wkoll torrijiet fl-ajru u dawn, jekk
mg n’stehux nidhlu fihom ghaliex imbeghdin minna, narawhom
ghallingas minn barra, darb’ohra. Imma qabel naghalqu hemm
mistogsija 1i trid titwiegeb : ghalfejn immorru ghand kittieb

drammatiku, u fuq kolox ghand wiehed imbieghed dagshekk min-
na biex nifhmu l-problemi taghna llum? Hemm bzonn: ghax
l-istatistiki jaghtuna biss numri u n-numri huma mejtin. Imma
I-kittieb jaghtina bnedmin : nisa u rgiel iktar hajjin minn dawk
Ii niltagghu maghhom kulljom. Jaghtina s-sabih u s-sabih u
s-sewwa huma haga wahda—DBeauty is truth, truth Beauty. Hu-
ma biss jistghu ]ehllsuna -
17-11-44. :



